
1. [bookmark: _Ref91580073]Titulli i projektligjit

Projektligji “Për disa ndryshime në ligjin nr. 9975, date 28.7.2008, "Për taksat kombëtare", të ndryshuar".


2.  Kohëzgjatja e konsultimeve
Projektligji është publikuar nga Ministria e Financave dhe Ekonomisë në Regjistrin Elektronik për Njoftimet dhe Konsultimet Publike nga data 12.10.2022 deri më datë 12.11.2022.


3. Metoda e konsultimit
Metodat e konsultimit të përdorura për Projektligjin “Për disa ndryshime në ligjin nr. 9975, date 28.7.2008, "Për taksat kombëtare", të ndryshuar”, janë si më poshtë vijon:
 
Projektligji është publikuar dhe në Regjistrin Elektronik për njoftimet dhe konsultimet publike.

Takime me grupet e interesit: Jane përcjellë komente për projektligjin “Për disa ndryshime në ligjin nr. 9975, date 28.7.2008, "Për taksat kombëtare”, të ndryshuar", të reflektuara më poshtë në Shojcen nr.1. 


Mbledhje te mendimeve dhe sugjerimeve nëpërmjet postës elektronike, si dhe shkresave: 

Ky projektligj ju dërgua për mendim Ministrisë së Bujqësisë dhe Zhvillimit Rural, Ministrisë së Drejtësisë, dhe Ministrit të Shtetit për Mbrojtjen e Sipërmarrjes. 

Ministria e Bujqësisë dhe Zhvillimit Rural dhe Ministri i Shtetit për Mbrojtjen e Sipërmarrjes u shprehën dakord me projektligjin. Ministria e Drejtësisë u shpreh dakord, por paraqiti dy sugjerime të natyrës teknike, të cilat u reflektuan në projektligj.



Publikimi në Regjistrin Elektronik për Njoftimet dhe Konsultimet Publike

4. Palët e interesit të përfshira
Ne datë 19 tetor, u zhvillua një tryezë diskutimi lidhur me Paketën fiskale me përfaqësues të këshillit tatimor dhe përfaqësues të biznesit.

Komente/kontribut në konsultimet publike janë dhënë nga pala e interesuar ne tabelen si me poshte: 

	Prej vitit 2019, Kuvendi ka miratuar disa ndryshime në ligjin nr. 9975, datë 28.07.2008, “Për taksat kombëtare” (me ligjin nr. 93/2018, datë 03.12.2018). Sipas këtij ndryshimi, është ulur nga 25 lekë/kg në 10 lekë/kg, pra me 60%, niveli i taksës për lëndët e para me të cilat prodhohen artikuj dhe ambalazhe plastike, argumentuar me qëllimin e mbrojtjes së industrisë vendase. Ndërkaq produktet e plastikës dhe ambalazhit plastik që vijnë nga vendet e Europës tatohen me 35 Lekë/kg. Aktualisht nuk ka te dhena publike për të kuptuar efektshmërinë e kësaj incentive, pra ne cfare mase biznesi prodhues vendas ka gjeneruar të ardhura për buxhetin e shtetit, sa për qind të nevojave të tregut plotëson dhe sa kanë gjeneruar punësim dhe a justifikohet favorizimi i industrise vendase ne dem te bizneseve importues. Dhoma Amerikane e Tregtisë gjykon se diferencimi në nivelin e taksimit ndërmjet produkteve që vijnë nga importi dhe atyre që do të prodhohen në vend me një lendë të parë të taksuar në favor të produkteve vendase, prish eikulibrat në treg duke favorizuar një palë kundrejt palës tjetër që operon në të njëjtin sektor. Në nenin 34 të Marrëveshjes së Stabilizim Asociimit të lidhur midis Republikës së Shqipërisë dhe Komuniteteve Europiane e shteteve të tyre anëtare “Ndalimi i diskriminimit fiskal”, përcaktohet se “palët shmangin marrjen e masave ose shfuqizojnë praktikat me natyrë fiskale të brendshme, ose ato ekzistuese që shkaktojnë drejtëpërsëdrejti ose tërthorazi diskriminim ndërmjet produkteve të palës tjetër”. Gjithashtu ne mendojmë se përcaktimi me ligj i dhënies prioritet prodhimit vendas të plastikes bie ne kundërshtim me qëllimin e ligjit që është reduktimi i mbetjeve plastike në vend dhe riciklimi i tyre. Mbështetur në praktikat më të mira europiane, ambalazhet plastike diferencohen në tre kategori, lehtësisht të riciklueshme, të riciklueshme me vështirësi dhe jo të riciklueshme dhe kjo ndarje përcakton taksën si për lëndët e para ashtu edhe edhe produktet që prodhohen prej tyre, duke shmangur në këtë mënyrë diskriminimin e bizneseve në treg dhe duke i dhënë prioritet riciklimit dhe mbrojtjes së ambjentit. Legjislacioni i vendeve te BE mbi taksen e plastikes merr në konsideratë edhe nivelin e firove në këtë industri duke i konsideruar të papërfillshëm pasi edhe në rast të produkteve skarco, ato mund të rifuten në prodhim pa kosto shtesë. Mund të sjellim këtu shembullin e legjislacionit italian, i cili i takson produktet përfundimtare dhe lëndët e para prej të cilave prodhohen ambalazhe plastike me të njëjtën taksë. Ne besojmë se ka ardhur koha që edhe ligji shqiptar për trajtimin e lëndës plastike duhet mbështetur në këto eksperienca dhe praktikat më të mira mbi të cilat vendet e BE-së kanë zgjidhur çështjet ambjentale që lidhen me plastikën pa shkaktuar disbalanca në treg. Kjo gje arrihet vetem duke unifikuar taksen per lenden e pare dhe importin e produkteve te gatshem. Persa me siper, kerkojme ndryshimin e ligjit ne kuader edhe te harmonizimit te legjislacionit Shqiptar me ate te BE per shkak edhe te hapjes se negociatave si nje detyrim per tu permbushur, duke unifikuar masen e takses plastike.

